
2 YOni
Isu kwiyOmpa'a iréwana YoOni Isuna kwayo-
kwadsi kaumbo-kwaai alyayaan-iya'iyo.

mirdumai-ima maisuwéna maandimbd agaimai
timakaiye.  évakarawai sésa aaraiyavai-auvai
agaimdi amakaiye sewasa évakarawai sésa
Isdigona kwadsi mimbérava'a torupamadi
kwémae'maeropa’'a agaimai timakaiye kwésewe.

1 keméa Isdigona kwadsira'a kardkwiraundawai
€¢'a maanauvai agaimai timune. emba kendéi-i'a
Une séna Adnutu 4dyarain-ininkoma 6mpo ena
iyampoiyonte awdnaaro sé'a maanauvai agaimai
timune. Iséigona &rair-aimba isaraundayave'a
sirumba kwétimune. ima kewé su'mainivo
Isdigona arair-aimba isdawaigwara'a tirumba
kwétimewe.

2 kentdavimba arair-aimba kwaikwai'a éna ima
adndsanintaveta kentaasirumba kwétimune.

3  Aanttu  kentaasivowe  daninko  Isu
Kardisitiye uwoi kwésuwa'naa-esarai tirumba
kwéumasinkesarai paru kwéumasinkaayata pota
arair-ainta séta kentddsirumba timundayave'a
Adntitumpa'a ndmutinaa kwésune.

4 évaka'a ena iyampoi kentaasivo
simdsimakaintemba  mirdumai  arair-ampa'a
kwégon-aimba isdunana sirunko kawe'a kwéiye.

5 aaraigo6 embd siméme'a sé'a Isdigona
kwaasi modra-morawaivimba kentirumba
kwétime'a maéro. mindimbd ima aund-amaamba

kwésimatimumpo aivakwara minkakwara
ivékwara'a isaraan-aimba kwésimatimune.

6 Adnutun-aaiyaamo taagwiyavindaya minda
Adnutumba sirumbd amundayaveta kwendaai
kwétaagwiyavune. Adnutunkwara kwadsigwara'a
tirumba timé'a mdaéro Adnutu sirdimba
aivakwara minkakwara ivékwara'a kwéisaawe.

7 sadwiva-kwaasi kampa'd kwésen-kwaasi
marapa'd kwénaaowe. miwi Isu Kéraisitintavesa
sésa ima kwadsiraani'a umai kunkaiye kwésewe.
miwi Kardisitina namuro-kwadsi posa sawi-
ampa'a kwigwde sésa minkdmpar-aimba kwésevo
karakwiyoro.

8 Adnuituna mayaimé kwémayaam-beyamba ima
madydavainivo kawe'a umai karakwiye'a amapa'-
meyamba kawe'-méydmba maydnddontave'a
karakwiyoro.

9 fsu Kar‘alsltln -aai ima tatoraamba mindimba
tuwésa 0'on-ampa'a kwégowai ima Adnttuwe
tarimai mdyaawe. [su Karaisitin-aai tdtokaawai
kentaasivowe daninkowe tarimai maydawe.

10 mirdumai kentdpa'o tésamo mindimbd imo
simatimesamo 0'on-aimbo simatimiya'o é'a ima
tiyddmba timé'a ima kenti naaumpa'a modsa
tinkaaro.

1 mirdn-kwddsi tiyddmbo timé'o é'a
minkwadsiti sawi-mayai tiwa'naa dndaowe.

12 ayaataar-aimba simatimenae'a
maanauvaivimba ima agaydumpo Kkentopa'a
kwé'a Kkenturanka'a komé'a kosimatiménana
ketddsirunkoya dvadraumai kawe'a iniye.

13 enanaanontdvéna kendéi-i'a uUne séna
Aédnutu ddyarain-ininkowe kwend iyampoiyonte
keinarawatavesa sésa kawe'da umai maéro
kwésewe.

kema Yoni kesddi andsaiye.

